






















































































































































































































































































































































































































































































































































































































































































































































































HAD/SI KUDSIJ 

[400) Postavit će im se mimberi od rmra, mimberi od 
bisera, mimberi od merdžana, mimberi od nakita, mimberi 
od zlata i mimberi od srebra . . .  Također, on u njemu veli: -
I neće na tom skupu biti niko, a da mu se Allah, Uzvišeni 
i Slavni, neće obratiti, pa će reći nekom čovjeku od vas: 
- Zar se ne sjećaš, čovječe, dana kada si uradio to i to? -
Podsjetit će ga na neke njegove pogreške na dunjaluku, a 
čovjek će reći: - Gospodaru moj , pa zar mi ih nisi oprostio? 
- On će mu odgovoriti:- Jesam. Mojom prostranom milošću 
si i dostigao ovaj svoj stepen . . .  
Također, u njemu on veli: - Sebi ćemo uzeti ono što nam 
duše požele. 
I veli: - I  među njima nema prezrenih. 

Komentar hadisa o džennetskoj čaršij i 

Dženetska čar.šija je mje1;to na kome 1;e okupljaju vjernici i nose sa 
sobom, ili im 1;e nosi 1; nje, ono što požde od onoga što oči ni slično nisu 
vidjele, niti uši čule, niti je iko i mogao pomisliti na to u dimenzijama 
čaršije na dunjaluku. Stanovnici Dženneta će susretati jedni druge 
radmmi, zbog onoga što je dato njima, kao i nj ihovoj braći vjernicima . 

Najava: Posjetit će svoga Gospodara. Predočit će im se Njegov Ar.š 
u jednoj od džennetskih ba.šči i slične najave u hadisima, koje govore 
o Allahovm svojstvima, u sebi sadr�e nejasne riječi. Ti znaš, iz onoga 
što smo prije naveli u ovoj knj izi, da u ovom pitanju imamo dva puta: 
put selefa i put halefa. Znaš da je mezheb selefa izbjegavanje tc'vila i 
da su oni čvrsto ubijeđeni da je Allah uzvišen od bilo koje sličnosti sa 
stvorenim. Znanje o pravom značenju nejasnih riječi se ostavlja Allahu 
Uzvišenom, vjerujući i potvrđujući svojstva kojima je On opisao sam 
Sebe, ili Ga je opisao Njegov Poslanik, s .a.v.s. Kod halefa postoji te'vil 
(tumačenje) . Oni to tumače na način da će im se predočiti melek ili 
Njegova blagodat i dobročinstvo. I oni čvrsto vjeruju da je Allah uzvišen 
od poređcnja sa Svojim stvorenjima. 

RAZGOVOR ALLAHA DŽ.Š. S DŽENNETLIJAMA 

Dio hadisa: Neće biti na tom skup'u čovjeka, a da mu se A llah neće 
obratiti . . . znači da će sc Allah obratiti govorom vezanim za prisjećanje 
na čovjekova djela. Također će ga podsjetiti i na Svoju blagodat njemu, 
milost i oprost, nakon podsjećanja na neke čovjekove pogreške. Zapravo, 
to će biti podsjećanje na velike grijehe, čije činjenje predstavlja izdaju, 
zbog cmaneta koje je preuzeo čovjek. Na ovoj čaršiji vjernici će sesretati 
jedni druge, upoznavati se, ugađati jedni drugima, veseliti se jedni 
drugima. Neće biti tuge u Džennetu ni za koga, niti vladanja jednih 
nad drugima. Svi će biti zadovoljni onim što su dobili , radosni i sretni, 
kao što Uzvišeni kaže: I Mi ćemo zlobu iz gr'Udi njihovih istisnuti, oni 
će kao braća na divanima jedni prema dr·ugima sjediti (sura El-Hidžr, 
47) . A nakon čaršije, vratit će se svojim drugama, s ljepotom koja se 
neće moći opisati .  

Da nas Allah Uzvišeni opskrbi Džennetom i njegovim blagodatima, 
počasti nas gledanjem u Njegovo plemenito lice i proživi nas u društvu 
vjerovjesnika, iskrenih, šehida i dobrih ljudi! A divno li su oni društvo! 

J neka je hvala Allahu Gospodaru Svjetova. Amin. 
Ovo je zadnje što smo sakupili od komentara hadisi kudsija, koji se 

nalaze u šest hadiskih zbirki i Muvetta 'u imama Malika, Allah mu se 
smilovao. 

Boga molimo da se okoristimo sunetom Allahova Poslanika, s.a,v.s . .  
Amin! 

Index pojmova 

ABDEST: malo vjersko čišćenje, obavezno prije klanjanja 
namaza i/ili učenja K ur 'ana; vudu. 

ADEM, A.S . :  prvi čovjek na zemlji  i prvi Allahov poslanik.  

AHIRET: vječni svijet ; čovjekovo prebivalište poslije ovoze­
maljske smrti a nakon proživljenja. 

AHLAK: lijepo ponašanje utemeljeno na principima islama; 
islamska etika; nauka o islamskom ponašanju. 

AHMED IBN HANBEL: poznati alim, šerijatski pravnik i 
prenosilac Poslanikove tradicije na čijem je učenju nastala i po 
kome je nazvana posebna pravna skola u islamu - hanbelijski 
mezheb. 

AlŠA, R.A. :  supruga Allahovog poslanika Muhammeda, a.s . ;  
majka pravovjernih. 

AJET: znak; rečenica, stavak u Kur'anu. 

akaid: islamsko vjerovanje koje počiva
. 
na principima vjero­

vanja u Boga, meleke, objavljene Knjige, Allahove poslanike, 
Sudnji dan i odredbu Allahovu u odnosu na sve što se desilo, 
što se dešava i što će se desiti; nauka o islamskom vjerovanju. 

AKIKA: klanje kurbana u povodu rođenja djeteta 7, 14 .  ili 
2 1 .  dan nakon rođenja, ili bilo koji drugi dan poslije toga; sve­
čano nadijevanje imena djetetu. 

AKREBA: rodbina, krvni srodnik. 

AKŠAM: trenutak zalaska sunca, suton; vidi : akšam-namaz. 

AKŠAM-NAMAZ (AR. SALATU-L-MAGRIB) :  večer­
nji namaz koji se klanja neposredno nakon zalaska sunca. 

ALEJHIS-SELAM (ALEJHI-S-SELAM) :  "mir (Allahov) 
neka je s njim"; izgovara sc ili piše nakon izgovorenog ili napi­
sanog imena bilo kojeg Allahovog poslanika; skr. a.s. 

ALEJKUMUS-SELAM (ALEJKUMU-S-SELAM) : "i 
vama mir (Allahov)"; odgovor na islamski pozdrav. 

ALI IBN EBU-TALIB: amidžić poslanika Muhammeda, 
a.s . ,  i, iako još dječak, jedan od prvih koji su povjerovali u 
njegovo poslanstvo; četvrti halifa. 

alim :  vjerski učenjak (množina: ulema) . 

ALLAH: Božije ime objavljeno u Kur'anu. 

ALLAH MUBAREK ( OLSUN) ! :  "Allah te blagoslovio!"; 
izraz koj im muslimani jedni drugima čestitaju sretne događa­
je. 

ALLAH RAZIOLA! (ALLAH RAZI OLSUN!) :  "Allah 
bio zadovoljan tobom!"; odgovor na bilo koju čestitku bez ob­
zira na povod. 

ALLAHIMANET: "Bogu na amanet"; jedan od načina islam­
skog pozdravljanja na rastanku. 

AMANET: povjerenje; povjerena stvar; emanet. 

AMIN: Uslišaj , Bože! 

AMINA: vidi:  Emina. 

AMINATI: podignutih ruku s dlanovima okrenutim prema 
gore, prateći učenje dove poluglasno izgovarati "amin". 

AREFAT: visoravan istočno od Meke na putu za Taif na ko­
joj su hadžije, kao jedan od glavnih obreda hadža, obavezni 
proboraviti određeno vrijeme 9. zul-hidžeta. 

ARŠ: Božije prijestolje. 

A.S. :  vidi: alejhis-selam. 

ASHAB: savremenik i lični poznavalac Allahovog poslanika 
Muhammeda, a.s. 

AŠERE: ulomak iz Kur'ana proučen glasno (obično napamet) 

na javnom mjestu. 

AŠIK: zaljubljenik u Boga. 

AŠK: ljubav prema Bogu. 

ASURA (AR. JEWMU-L-'ASURA) : deseti dan mjese­
ca muharema; dan dobrovoljnog posta; dan pogibije Huseina, 
Poslanikovog unuka, u mjestu Kerbeli; naziv posebnog jela, 
kompota, sačinjenog od više različitih prehrambenih artikala, 
koj i se spravlja i služi na Dan asure. 

AZRAIL: melek smrti;  melek čij i je zadatak da u određenom 
času odvoji dušu od tijela čovjeka. 

BAJRAK : r.astava; bajrak Islamske z;ajcdnice zelene je boje s 
bijelim polumjesecom i bijelom petokrakom zvijezdom u sredini 
otvorenog dijela polumjeseca okrenutog suprotno od koplja. 

BALIG: punoljetna osoba; osoba koja je Hpolno zrela. 

Bajram: muslimanski blagdan; vidi: Ramazanski bajram, 
K urban-bajram. 

BAJRAM (ŠERIF) MUBAREK (OLSUN) ! :  "blagoslov­
ljen ti Bajram!"; izraz kojim muslimani jedni drugima cestitaju 
Bajram; odgovor na ovu čestitku je: Allah rar.iola! 

BEDEL: formalno-pravni zamjenik u iz;vršavanju islamske 
obaveze hadža; osoba koja obavlja hadž po opunomoćenju i u 

ime neke druge osobe koja iz zdravstvenih razloga nije u mo­
gućnosti sama obaviti had7,. 

BEDR: brdo i izvor j ugozapadno od Medine gdje su sedamnae­
sti dan mjeseca ramazana 624. god . ,  ili druge godine po Hidžri , 

muslimani s poslanikom Muhammedom, a.s . , na čelu izvojevali 
historijsku pobjedu nad mekanskim idolopoklonicima. 

BEJTULLAH: "Allahov hram"; vidi: Kaba. 

BEJTUL-MAL (BEJTU-L-MAL) : državna blagajna u 
vrijeme Muhammeda, a. s . , i kasnije za vrijeme brojnih halifa 
i sultana. 

BIDAT:  novotarija u vjeri , odstupanje od vjerodostojne islam­
ske tradicije; hereza. 

BISMILLA: arapska sintagma Bismillahi-r-Rahmani-r-Ra­
him, koja se obično prevodi : "Sa imenom Allaha, Svemilosnog, 
Milostivog"; izricaj kojim musliman i muslimanka počinju sva­
ki dobar posao. 

ALLAHOV POSLANIK (AR. RESULULLAH; PERZ. 
PEJGAMBER) : čovjek kojeg je Allah odabrao da preko nje­
ga pošalje Poruku nekom narodu ili čovječanstvu u cjelini ; u 
svakodnevnoj upotrebi kod muslimana Allahov Poslanik ozna­
čava poslanika Muhammeda, a.s. 

ČALMA: komad platna ili šal omotan oko kape; turban; sa­
ruk; simbolizira vjersko znanje. 

ĆURS: mjesto u džamiji malo podignuto od poda i naslonjeno 
na zid, obično s lijeve strane mihraba, s kojeg sc, sjedeći, govori 
vazu-nasihat , govornica. 

DAN POBJEDE NA BEDRU: muslimanski mubarek dan; 
obilježava se kao jedan od značajnij ih datuma u muslimanskoj 
historij i ;  vidi: Bedr. 

DAVA (AR. DA'WA) : vidi : clavet . 

DAVET: poziv u islam, propagiranje vjere; u širem smislu: 
socijalno staranje i misionarske aktivnosti .  

DAVUD, A.S. :  Allahov poslanik i dostavljač Božije objave 
Zebura ljudima; David. 

DEDŽAL: pojava (po nekima biće) koja ce navijestiti Sudnji 
dan. 

DERS: naučno predavanje,  govor; lekcija. 

DERT: bol, briga, patnja; unutarnja duševna bol za nečim. 

DERVIŠ: sufija, mistik; skroman i pobožan čovjek koj i žudi 
za spoznajom Istine; osoba koja je pristupila jednom od der­
viških redova radi duhovnog uzdizanja. 

DIN: vjera koja podrazumijeva obavezu, uputu, pokoravanje 
i nagrađivanje. 

OO VA: molitva; molba upućena Bogu. 

DUNJA: vidi: dunjaluk, dunjalučki: ovosvjetski. 

DUNJALUK: svijet , ovaj svijet. 

DUŠMAN(IN ) :  neprijatelj vjere i vjernika. 

DŽAHIL: neznalica, neobaviješten; neupućen u propise vje­
re. 

DŽAHILIJET: stanje vjerske neobaviještenosti i neznanja; 
historijski označava vrijeme prije islama; vrijeme neznaboš­
tva. 

DŽAIZ: dopušten, dopušteno. 

DŽAMIJA: osnovna vjerska i odgojno-obrazovna instituci­
ja muslimana; centralni objekt s munarom gdje se muslimam 
okupljaju radi obavljanja zajedničkog namaza, pouke u vjeri i 
drugih Bogu dragih djelatnosti. 

DŽEHENNEM: mjesto na budućem svijetu u kome će greš­
nici izdržavati kazne sukladno težini grijeha koje su činili ili 
prouzrokovali na ovom svijetu. 

DŽELALUDDIN RUMI (MEVLANA) (1207-1273) : 
najveći mistički pjesnik na perzijskom jeziku koji je utemelj io 
mevlevijski derviški red. 

DŽEMAT: skupina; osnovna organizaciona jedinica Islamske 
zajednice koju u pravilu sačinjava skupina od najmanje 100 
muslimanskih domaćinstava međusobno povezanih u izvršava­
nju zajedničkih islamskih dužnosti; skupina vjernika u zajed­
ničkom namazu u džamiji ili na nekom drugom mjestu. 

DŽENAZA: obred ukopavanja muslimana ili muslimanke; 
vidi: džcnaza-namaz. 

DŽENAZA-NAMAZ (AR. SALATU-L-DŽENAZEH) : 
namaz koji klanjaju muškarci povodom posljednjeg ispraća­
ja umrlog muslimana ili muslimanke neposredno pred njihovo 
spuštanje u mezar. 

DŽENNET: mjesto na budućem svijetu u kome ce i1:1kreni 
vjernici i oni koj i su činili dobra djela uživati plodove isprav­
nosti svoga življenja i dobročinstva na ovom svijetu. 

DŽIBRIL: melek dostavljač Božije objave poslanicima; Ga­
brijel; prvak među melekima. 

DŽIHAD: težnja, napor, borba; duhovni ,  intelektualni ili fi­
zički napor u promicanju dobra, borbi protiv zla i odbrani pra­
va svakog čovjeka da slobodno i neometano prakticira islam; 
kolokvijalno: borba na Božijem putu. 

DŽIN: nevidljivo biće stvoreno od pare ili plamena koje po­
sjeduje inteligenciju i slobodnu volju i koje ima sposobnost 
pojavljivanja u različitim oblicima i obavljanja teških poslova 
(množina: džini) .  

DŽUBA (DŽUBE) :  dugi ogrtač, obično crne ili plave boje; 
dio svečane odjeće imama. 

DŽUMADEL-UHRA (DZUMADE-L-UHRA ) :  šesti 
mjesec hidžretskog kalendara. 

DŽUMADEL-ULA (DŽUMADE-L-ULA) : peti mjesec 
hidžretskog kalendara. 

DŽUMA-NAMAZ (AR. SALATU-L-DŽUMU'AH) :  
obavezni zajednički sedmični namaz koji se klanja u džamiji 
petkom u podne. 

DŽUNUB: nečist ; osoba nečista za obavljanje vjerskih duž­
nosti .  

DŽUZ: jedan od trideset po broju stranica jednakih dijelova 
Mushafa; općenito: dio cjeline. 

EBU-BEKR ES-SIDDIK: jedan od prvih sljedbenika Alla­
hovog poslanika Muhammeda, a.s . ,  i njegov nerazdvojni prati­
lac, pomagač i prijatelj ; prvi halifa. 

EBU-HANIFA :  istaknuti islamski pravnik i teolog iz VIII st . 
na čijem je učenju nastala i po kome je nazvana najraširenija 
pravna škola u islamu: hanefijski mezheb. 

EDEB: odgoj . 

EDŽEL: (od Boga određen) smrtni čas; sudbina; usud. 

EHLI-SUNNET: pripadnici , sljedbenici sunneta; većinska 
grupacija muslimana u svijetu. 

EMANET: vidi : amanet 

EMINA: majka Allahovog poslanika Muhammeda, a.s. 

EMER (AR. EMR) : Božija  odredba. 

EMIR: vladar. 

EMIRUL-MUMININ (EMIRU-L-MU'MININ) :  vladar 
pravovjernih; vidi: Ebu-Bekr es-Siddik. 

ESMAUL-HUSNA (AR. EL-ESMAUL-HUSNA) :  Li­
jepa Allahova imena; zajedničko ime za 99 Allahovh imena 
(svojstava) od kojih su većina spomenuta u Kur'anu. 

EVLIJA:  Allahov prijatelj ; dobri čovjek; osoba počašćena 
nadahnućem i odabrana među običnim vjernicima po svojoj 
duhovnoj snazi. 

EZAN: poziv ljudskim glasom vjernicima na zajednički na­
maz. 

FAKIH: pravni ekspert; stručnjak za islamsko pravo. 

FARZ: islamski propis čije je izvršenje obavezno za svakog 
punoljetnog muslimana i muslimanku; obavezni ibadet . 

FASIK: grešnik; kršitelj Allahovh propisa. 

FATIHA (AR. EL-FATIHA ) :  otvaranje; prvo poglavlje 
Kur'ana koje se sastoji od sedam ajeta. 

FESAD: smutnja; djelo koje kvari abdest. 

FETVA: zvanično pravno mišljenje ili odluka uleme o pita­
nj ima islamskog zakona; odluka o nekom šerijatsko-pravnom 
pitanju. 

FIKH: na vjeri utemeljena pravna znanost koja obuhvata 
obredne i vjerske dužnosti, porodično, nasljedno, građansko, 
krivično i ustavno pravo, kao i propise o vođenju rata (ratno 
pravo) . 

FURKAN: "Rastavljač istine od neistine"; jedan od kur'anskih 
naziva za Kur 'an i Tevrat . 

GUSUL: veliko čišćenje; strogo obavezno kupanje nakon sek­
sualnog odnosa ( ili izlučivanja spolnog sjemena) , nakon poro­
đaja i završetka mjesečnog pranja kod žene; obavezno kupanje 
umrlih osoba prije klanjanja dženaza-namaza. 

HADES: stanje nečistoće; tvari i radnje koje čovjeka čine ne­
čistim za izvršavanje vjerskih dužnosti. 

HADIS: ono što je Allahov poslanik Muhammed, a.s . ,  izrekao 
kao i ono što su o njemu i njegovim postupcima rekli njegovi 
ashabi; Hadis - drugi izvor šerijatskog prava; naučna disciplina 
u sklopu islamskih nauka. 

HADISI-KUDSI: izrazom Poslanikov, a.s . ,  a smislom i zna­
čenjem Allahov govor. 

HADŽ (HADŽDŽ) : godišnje pohođenje Meke uz obavljanje 
propisanih obreda koje je obaveza svakom muslimanu i musli­
manki, ako su u mogućnosti , bar jednom u životu; obavlja se u 
mjesecu zulhidžetu; peti stup islama. 

HADŽERUL-ESVED (HADŽERU-L-ESVED) :  "Crni 
kamen"; poveći kamen jajolikog oblika, crne boje (za koj i se 
vjeruje da je meteorskog porijekla) koji je prilikom renoviranja 
Kabe sam Muhammed, a.s. , (tada još nije bio Poslanik) uzidao 
u ugao Kabe lijevo od njenih vrata. 

HADŽIJA: počasni naziv za svakog muslimana i muslimanku 
koji su pohodili Meku i obavili obrede hadža. 

HADŽIJSKI BAJRAM: vidi : Kurban-bajram. 

HAJZ: mjesečnica; mjesečno pranje kod punoljetnih ženskih 
osoba; menstruacija. 

HALAL: po islamskim propisima, od Boga dopuštene stvari i 
postupci ; suprotno je tome haram. 

HALIFA: nasljednik, namjesnik; nasljednik Allahovog posla­
nika Muhammeda, a.s. , u svim poslovima izuzev poslaničke 
misije; vladar svih muslimana koj i u sebi objedinjuje duhovno 
i svjetovno vođstvo i autoritet. 

HANBELIJSKI MEZHEB: pravna škola ili pravac u isla­
mu nastao na pravnoj misli Ahmeda ibn Hanbela. 

HANEFIJSKI MEZHEB: pravna skola ili pravac u islamu 
nastao na pravnoj misli Ebu-Hanife. 

HARAM: po islamskim propisima, od Boga zabranjene stvari 
i postupci; suprotno je tome halal. 

HAREM: džamijsko dvorište; nekada dio kuće rezerviran 
samo za žensku čeljad;  vidi: Haremi-šerif. 

HAREMI-ŠERIF: dvorište Kabe. 

HARF: slovo; pisani znak arapskog pisma. 

HARUN, A.S . :  Allahov poslanik, brat Musaa, a.s. 

HATIDŽA: prva supruga Allahovog poslanika Muhammeda, 
a.s. 

HAZRETI: cijenjeni (a) ,  poštovani(a) , blaženi(a) ; često se 
stavlja ispred imena Allahovh poslanika, članova njihovih ča­
snih porodica i prve četverice halifa. 

HEDIJA:  dar, poklon. 

HIDAJET: upućenost na Pravi put. 

HIDŽAB: pristojna, islamom propisana kao obavezna ženska 
odjeća koja podrazumijeva pokrivanje cijelog tijela izuzev lica, 
šaka i stopala. 

HIDŽRA: Poslanikovo, a.s . ,  preseljenje iz Meke u Medinu 
622 .  g. ;  označava početak muslimanskog kalendara; obilježava 
se kao jedan od značajnijih datuma u povijesti islama. 

HIDŽRETSKA NOVA GODINA: vidi: muslimanska nova 
godina. 

HIKAJA:  kratka poučna priča; anegdota; hićaja. 

HIKMET: mudrost ; znanje o skrivenom. 

HUDA: uputa. 

HURIJA: stanovnica Dženneta; dženetska djevica. 

HUTBA: javni govor ovlaštene osobe u džamiji na d7-uma­
namazu i bajram-namazima. 

IBADET: svaki vanjski i unutarnji ,  javni i tajni, obavezni i 
neobavezni , formalni i neformalni oblik pobožnosti . 

IBRAHIM, A.S. :  poslanik Allahov; Abraham. 

ibret :čuđenje; pouka. 

IDRIZ: ime jednog Allahovog poslanika. 

IDŽMA: konsenzus islamskih pravnika o nekom pravnom pi­

tanju koje nije eksplicitno riješeno ni Kur'anom ni sunnetom; 

treći izvor islamskog prava. 

IDŽTIHAD: lična težnja i napor stručno osposobljenog poje­
dinca, muslimana ili muslimanke, da dođe do rješenja otvore­

nih pravnih pitanja. 

IFTITAHI-TE KB IR: "početni tek bir"; tek bir koj im se poči­
nje ili stupa u namaz. 

IHRAM: posebna nešivena dvodijelna odjeća koju obavezno 
nose muškarci u vrijeme izvršavanja dužnosti hadža i umre, ni­
jet ili odluka da sc pristupi obavljanju obreda hadža ili umre. 

IKAMET: poziv ih najava (u formalnom smislu vrlo sličan 
ezanu) početka klanjanja svakog farz-namaza; kao i ezan uobi­
čajeno je da ga glasno prouči mujezin. 

IKINDIJA-NAMAZ (AR. SALATU-L-'ASR) : poslije­
podnevni namaz. 

ILHAM: inspiracija. 

ILM: znanje. 

IMAM: duhovni vođa, predvodnik u vjeri ; duhovni i politički 
vođa kod šiija. 

IMAN: uvjerenje u postojanje Boga; vjerovanje. 

INDŽIL: Božija knjiga objavljena preko Allahovog poslanika 
Isaa, a.s. 

INSAN: čovjek, osoba. 

INŠALLAH: "ako Bog da". 

ISA, A.S. :  sin Merjemin; Allahov poslanik kome je Uzvišeni 
Bog objavio Indžil; Isus. 

ISLAM: potpuna pokornost Bogu; svjetonazor koji obuhvata 
sve oblasti ljudskog života objavljivan u Allahovm knjigama 
Zeburu, Tevratu, Indžilu, a konačno uobličen u Kur'anu; Bo­
žija vjera. 

ISRA: noćno putovanje Muhammeda, a.s . ,  iz Meke u Jerusa­
lem; vidi : Lejletul-miradž. 

ISTIBRA: propis o čišćenju poslije obavljanja male nužde. 

ISTIGFAR: traženje oprosta od Boga. 

ISTIHADA: neredovno curenje kod punoljetnih ženskih oso­
ba; bijelo pranje ili bijeli cvijet. 

ISTINDŽA: propis o čišćenju poslije obavljanja velike nuž­
de. 

ITIKAF: osamljivanje jedne osobe, a u ime cijelog džema­
ta, po uzoru na poslanika Muhammeda, a.s. , posljednjih deset 
dana mjeseca ramazana radi intenzivnog ibadeta. Ovo osamlji­
vanje vrsi se u džamiji ili posebnoj prostorij i i:tgrađenoj u kru­
gu džamije ili neposredno uz nju.  

IZUN: dopuštenje. 

JACIJA-NAMAZ (AI. SALATU-L-'ISA ) :  večernji na­
maz koji se klanja kada zavlada potpuni mrak. 

JEVMUL-AREFA (JEWMU-L-'AREFA ) :  "Dan Arefa­
ta"; deveti dan mjeseca zul-hidžeta, kada hadžije borave na 
visoravni Arefat, vidi: Arefat . 

"DAN JEVMUL-ASURA (JEWMU-L-'ASURA) :  asu­
re"; vidi: asura. 

KABA: neprikosnoveni centar islama; smještena je u Časno­
me hramu u Meki; prvi vjerski objekt koji je sagradio jos Ibra­
him, a. s . ; mjesto prema kome se okreću muslimani u namazu; 
vidi: kibla. 

KABUR: vidi: mezar. 

KADER (AR. EL-KADR) : Allahov emer, odredba; sudbi­
na; konačna odluka. 

KADIJA: sudija šerijatskog suda. 

KAFIR: nevjernik; onaj koji prikriva Istinu nakon što je do 
nje došao; koji niječe Boga; ćafir. 

KEFARET: obavezna nadoknada u vidu materijalnog dava­
nja siromašnima za određene greške ili propuste načinjene, na­
primjer, u toku ramazanskog posta. 

KELIMEI-ŠEHADET: (Ešhedu en la ilahe illal-lah ve ešhe­
du enne Muhammeden abduhu ve resuluhu - Svjedočim da 
nema Boga osim Allaha, i svjedočim da je Muhammed, a.s . ,  
Allahov rob i Allahov poslamk) ;  kredo islamskog vjerovanja; 
izjava kojom se, u formalnom smislu, ako je izgovorena svjesno 
i dobrovoljno, postaje musliman; prvi stup islama. 

KEYSER: mnogo dobro, od Boga čovjeku dato; naziv 108. 
poglavlja Kur'ana; Poslanikovo, a.s . ,  vrelo u Dzennetu.  

KIBLA: smjer kamo se upravljaju muslimani u namazu; vidi: 
Kaba. 

KIJAM: stajanje; obavezni dio namaza koji se obavlja stoje­
ći. 

kijamet : smak svijeta; dramatičan prestanak postojanja ovog, 
prolaznog svijeta i početak drugog, vječnog svijeta; Kijametski 
dan, Sudnji dan. 

KIJAMETSKI DAN: Sudnji dan; vidi: kijamet . 

KIJAS: analogija; četvrti izvor islamskog prava. 

KIRAET: učenje (melodično čitanje) Kur'ana; obavezni dio 
svakog namaza; naučna disciplina koja se bavi pravilima i na­
činima učenja (melodičnog čitanja) Kur'ana. 

KISMET: sudbina. 

KITAB: knjiga; Božija objava ljudima u obliku knjige; vidi: 
Kur'an, Indžil, Tevrat, Zebur, 

KLANJANJE: obavljanje namaza. 

KUBA (KUBE) : kupola; najčešći oblik centralnog dijela 
krovne konstrukcije džamije. 

KUDRET: svemoć; jedno od Allahovh svojstava. 

KUFR: nevjerovanje; prikrivanje istine o Bogu; nijekanje Bo­
žije opstojnosti .  

KUR'AN: posljednja Božija objava u obliku knjige dostavlje­
na cijelom čovječanstvu preko posljednjeg Allahovog poslanika 
Muhatnmeda, a.s. 

KURBAN: žrtva koja se, u vidu bravčeta, govečeta ili deve, 
prinosi jednog od prva tri dana 

Kurban-bajrama, ili prilikom zavjeta, ili nadivanja imena dje­
tetu idr. 

KURBAN-BAJRAM (AR. LDU-L-'ADHA) : dan žrtve; 
uz Ramazan�ki bajram najvažnij i muslimanski blagdan koji 
muslimani proslavljaju 10 . ,  l l . ,  12 .  i 13 .  zul-hidžeta po idžret­
skom kalendaru; označava završetak hadža; Hadžijski bajram. 

LEJLEI-BERAT (AR. LEJLETU-L-BERAT) :  "Noć 
sudbinskih odredbi i oprosta grijeha"; petnaesta noć mjeseca 
šabana; mubarek noć. 

LEJLEI-KADR (AR. LEJLETU-L-KADR) : "Noć odlu­
ke"; dvadeset sedma noć mjeseca ramazana u kojoj je, vjeruje 
sc, devete godine prije Hidžre počelo objavljivanje Kur'ana; 
mubarek noć. 

LEJLEI-MIRADŽ (AR. LEJLETU-L-MI'RADŽ) :  "Noć 
Uspeća"; dvadeset sedma noć mjeseca redžeba u kojoj je po­
slanik Muhammed, a.s . , voljom Božijom, prešao iz Meke u .Je­
rusalem ( Isra) , a iz Jerusalema u blizinu Božiju (Miradž) i 
natrag; mubarek noć. 

LEJLEI-REGAIB (AR. LEJLETU-R-REGAIB): ''Noć želja''; 
noć uoči prvog petka u mjesecu redžebu u kojoj vjernici upućuju dove 
Uzvišenom Allahu i mole za ispunjenje svojih želja; mubarek noć. 

LEVHI-MAHFUZ:  Ploča pomno čuvana, je tijelo koje se 
nalazi iznad sedmog neba u kojem je napisano sve što će biti 
do Sudnjeg dana. 

LEVHA: kraći kur'anski tekst napisan kaligrafskim pismom 
na nekom materijalu ili podlozi za pisanje; koristi se za ukraša­
vanje unutrašnjih zidova džamija ili privatnih stanova i kuća; 
vrhunski izraz u islamskoj umjetnosti. 

MAHREM: muški srodnik s kojim žena ne može stupiti u 
brak zbog trajne, neotklonjive smetnje; muški pratilac žene 
koja obavlja hadž. 

MALIK IBN ENES: poznati pravnik i alim iz VIII  st. na 
čijem je učenju na...;;tala i po kome je nazvana posebna pravna 
škola u islamu: malikijski mezheb. 

MALIKIJSKI MEZHEB: pravna škola ili pravac u islamu 
nastao na pravnoj misli Malika ibn Enesa. 

MEDINA: grad u današnjoj Saudijskoj Arabiji u kojem je 
Muhammed, a.s . ,  našao utočište nakon progona iz Meke, grad 
u kojem je umro i ukopan Muhammed, a.s . ;  grad u kojem se 
nalazi Poslanikova džamija; "Grad Allahovog Poslanika". 

MEJIT (MERHUM) :  umrla osoba. 

MEKA: grad u današnjoj Saudijskoj Arabiji u kojem je rođen 
Muhammed, a.s . ,  u kojem je počela objava Kur'ana, u kojem 
se nalazi Kaba, i u kojem se svake godine muslimani iz svih 
krajeva svijeta okupljaju da bi obavili hadž. 

MEKRUH: ono što je ružno i pokuđeno činiti . 

MELEK: nevidljivo duhovno biće, stvoreno od svjetlosti, ap­
solutno potčinjeno i pokorno Bogu; ne posjeduje slobodnu vo­
lju. 

MENDUB: ono što je lijepo i pohvalno činiti. 

MERHAMET: milost, samilost, blagost,  sažaljivost ; briga 
za druge. 

MERJEMA: majka Allahovog poslanika Isaa, a.s. ; Marija. 

MESDŽID: mjesto na kojem se čini sedžda; prostorija za 
obavljanje namaza koja ne mora biti u sklopu džamije; dzamija 
bez munare. 

MESELA {MES'ELA) : pitanje, tema, problem; naučna te­
orija, stav. 

MEZAR: kabur; mjesto u krugu mezarja, označeno nišanom 
ili bez njega, na kome je ukopana umrla osoba. 

MEZARLUK (MEZARJE) : mezaristan, mezarluk, greblje; 
ograđeni prostor gdje se ukopavaju umrli. 

MEZHEB: pravac; pravna škola u islamu. 

MIHRAB: udubljenje ili niša s unutrašnje strane u sredini 
prednjeg zida džamije u kojem stoji imam dok predvodi dže­
mat u zajedničkom obavljanju namaza. 

MINBER{ A) :  postolje od najmanje tri stepenice u desnom 
prednjem uglu džamije s kojeg se hatib obraća prisutnima pet­
kom na džumi i na bajram-namazima. 

MIRADŽ: Uspeće; vidi : Lejlei-Miradž. 

MIZAN-TEREZIJA: apsolutno tačna i nepogrešiva božan­
ska vaga; način, metod, instrument kojim će biti ocijenjena i 
izmjerena ljudska djela na Sudnjem danu. 

MUALIM {MUALLIM) : učitelj koji poučava islamu. 

MUBAREK: blagoslovljen; odabran. 

MUBAREK DAN: blagoslovljeni dan; odabram dan; blag­
dan. 

MUBAREK NOĆ: blagoslovljena noć; odabrana noć. 

MUDŽAHID: osoba koja ulaze duhovni ,  intelektualni ili fi­
zički napor u promicanju dobra, borbi protiv zla i odbrani pra­
va svakog čovjeka da slobodno i neometano prakticira islam; 
kolokvijalno: borac na Božijem putu. 

MUDŽIZA: čudo; moć činjenja nadnaravnih djela kojom su 
bili obdareni neki Allahov poslanici. 

MUDŽTEHID: stručno osposobljena osoba, musliman ili mu­
slimanka, koja ulaže lični napor da dođe do rješenja otvorenih 
pravnih pitanja; islamski učenjak najvišeg ranga i autoriteta. 

mufsid: smutljivac. 

MUHAMMED, A.S . :  posljednji Allahov poslanik preko ko­
jeg je Uzvišeni Bog čovječanstvu objavio Kur'an. 

MUHAREM (MUHARREM) : prvi mjesec hidžretskog 
kalendara. 

MUJEZIN: osoba koja učeći (melodično izgovarajući) ezan 
poziva vjernike na zajedničko klanjanje namaza. 

MUMIN (AR. MU'MIN) : vjernik; suprotno od kafir. 

MUNAFIK: licemjer; dvoličnjak u vjeri; osoba koja se pre­
tvara da vjeruje, a ustvari je nevjernik. 

MURID: osoba koja bespogovorno služi tarikatu i svome šej­
hu; pripadnik tankata sa zakletvom koji je jos u fazi učenja. 

MURTED: otpadnik od vjere; osoba koja je izabrala nevjero­
vanje nakon što je bila vjernik; izdajnik; kolokvijalno: murtat . 

MUSA, A.S . :  Allahov poslanik preko kojeg je Uzvišeni Bog 
objavio Tevrat , Mojsije. 

MUSALA (AR. MU S ALLA) :  javno mjesto na otvorenom 
prostoru, u naselju ili pored njega, na kome se klanjaju zajed­
nički namazi (posebno oni kojima prisustvuje veći broj vjerni­
ka kao što su džume i bajram-namazi) . 

MUSHAF: svi kur'anski tekstovi sakupljeni u jednu zbirku, a 
koji su u rano doba islama bili ispisani na različitim materija­
lima, odvojeni jedni od drugih. 

MUSLIMAN: osoba pokorna Bogu, koja izvršava Božije na­
redbe i kloni se Njegovih zabrana; kolokvijalno: sljedbenik i::;la­
ma. 

MUSLIMANSKA NOVA GODINA (HIDŽRETSKA 
NOVA GODINA) : l .  muharem; prvi dan prvog mjeseca 
hidžretske godine; dan kada muslimam obilježavaju Muham­
medovo, a.s. , preseljenje iz Meke u Medinu. 

MUSTEHAB: ono što je Muhammed, a.s . ,  preporučio da sc 
čini; određene radnje koje ukrašavaju namaz ali i bez kojih će 
namaz hiti potpuno ispravan. 

MUŠRIK: mnogobožac; idolopoklonik. 

MUZDELIFA:  mje::;to na putu između Arefata i Mine, na­
domak Meke, u kojem su se hadžije, u sklopu obaveza hadža, 
dužne zaustaviti .  

NAFILA: neobavezni ,  dobrovoljni ibadet, svaki obavljeni na­
maz ili post koj i ne spada u ::;tragu obavezu (farz) ,  a nije u 
nivou ::;unncta. 

NAMASKO VRIJEME (NAMASKI VAKAT) : vre­
menski period u toku dana u kojem se treba klanjati pojedini 
namaz. Dan (24 sata) je podijeljen na pet takvih vremenskih 
perioda. 

NAMAZ (AR. SALAT) : islamski oblik čovjekovog nepo­
srednog obraćanja svome Stvoritelju;  drugi stup islama. 

NEDŽASET: nečist , nečistoća; tvari koje čovjekovo tijelo, 
odjeću i prostor oko njega čine nečistim za obavljanje vjerskih 
dužnosti. 

NEFS: u širem smislu: duša; u užem smislu: ego. 

NIFAS: postporođajni poremećaj i (nekontrolirano krvarenje) 
kod žene koji mogu trajati i do četrdeset dana; za vrijeme ni­
fasa žena nije dužna klanjati,  ne može učiti Kur'an gledajući ,  i 
ne može seksualno općiti . 

NIJET (NIJJET) :  namjera, odluka o izvršenju ili namjeni; 
izricaj koji je uvjet za izvršavanje mnogih islamskih vjerskih 
obreda kao što su namaz, po:;t, zekat i dr. 

NIKAH: šerijatsko vjenčanje.  

NIŠAN: kameno il i  drveno obilježje na mezaru. 

OMER IBN HATTAB: ashab, saradnik i prijatelj Allaho­
vog poslanika Muhammeda, a.s . ;  drugi halifa. 

OSMAN IBN AFFAN: ashab, zet , saradnik i prijatelj Alla­
hovog poslanika Muhammeda, a.s. ; treći halifa. 

PEJGAMBER: vidi : Allahov poslanik.  

PERDA: zastor. 

PIR: šejh; starješina; duhovni vođa i osnivač jednog derviškog 
reda. 

PODNE-NAMAZ (AR. SALATU-Z-ZUHR) : podnevni 
namaz koji se klanja u sredini dana. 

PRESELITI NA AHIRET: umrijeti. 

RADIALLAHU ANHU (ANHA) :  "Bog bio zadovoljan 
njime (njome)"; izgovara se ili piše nakon izgovorenog ili na­
pisanog imena nekog od poznatih ashaba ili članova porodice 
Allahovog Poslanika, a. s . ;  skr. r.a. 

RAHMET: milost (Božija) . 

RESUL: poslanik. 

RAHMETLI: koji je u milosti Božijoj ; dodatak ispred imena 
o:;obe koja je umrla. 

RAHMETLIJA: osoba koja je umrla. 

RAMAZAN (AR. RAMADAN) : mjesec islamskog posta; 
deveti mjesec hidžretskog kalendara. 

RAMAZANSKI BAJRAM (AR. 'IDU - L - FITR): uz Kur­
ban-bajram najvažniji muslimanski blagdan koji se proslavlja L,  2. i 3. 
ševala po hidžretskom kalendaru; <YZilačava kraj ramazanskog posta. 

RAMAZANSKI POST: post u mjesecu ramazanu; obave­
zni post, treći stup islama. 

REBIUL-AHIR: četvrti mjesec hidžretskog kalendara. 

REBIUL-EVEL: treći mjesec hidžretskog kalendara. 

REDŽEB: sedmi mjesec hidžretskog kalendara. 

RESULULLAH: Allahov Poslanik s.a.v.s . .  

RUH: duh, duša. 

RUKU: pregibanje; dio namaza koji se obavlja u stojećem 
položaju s kičmom povijenom naprijed za, otprilike, devedeset 
stepeni i dlanovima oslonjenim na koljena. 

SABAH-NAMAZ (AR. SALATU-L-FEDŽR) : jutarnji 
namaz koji se klanja prije izlaska sunca. 

SABUR: strpljenje; ljudska osobina koju potencira sam 
Kur'an u brojnim ajetima. 

SADAKA: neobavezna ali pohvalna i preporučljiva materijal­
na pomoć siromašnima. 

SAF: red; red vjernika koji su stali da zajednički obave na­
maz. 

SELAM: mir; skraćena verzija islamskog pozdrava; vidi; sela­
mun alejkum! 

SAFER (SAFFER) : drugi mjesec hidžretskog kalendara. 

SAHIBI-UZUR: osoba koja ima neki trajni ili privremeni 
zdravstveni problem koji kvari abdest. Takva će osoba, sve dok 
traje spomenuti problem, za svaki namaz uzimati novi abdest. 

SAIM: postač; osoba koja posti u momentu kada se o njoj 
govori. 

SAVM (ar. sawm) :  islamski post . 

SEBEB: povod. 

SEBEBI-NUZUL: ovosvjetski povod objavljivanju pojedinih 
kur'anskih ajeta ili poglavlja. 

SEDŽDA: padanje ničice, spuštanje čela i nosa na tlo pred 
uzvišenošću i veličinom Božijom; obavezni dio namaza. 

SEHUR: predsabahski obrok koji uzimaju postači u mjesecu 
ramazan u ili prilikom dobrovoljnog posta, prije zore, tj . prije 
zapaštanja; sehur nije stroga obaveza, a post će i bez njega biti 
ispravan. 

SELAMUN ALEJKUM! (AR. ES-SELAMU 'ALE­
JKUM ! ) :  "mir (Allahov) vama!" (produženi oblik selama: 
es-selamu 'alejkum ve rah-metullahi ve berekatuhu: Neka je 
sa vama mir (Allahov) ,  i milost Božija i blagodat Njegova) ; 
islamski pozdrav. 

SEVAP (SEVAB) :  Bogu drag čin; dobročinstva za koja je 
Bog direktno ili  indirektno obećao nagradu; nagrada za dobro­
činstvo. 

SUDNJI DAN: Kijametski dan; 

SUFARA: početnica za kur'ansko (arapsko) pismo. 

SUFIJA: onaj čije je srce čisto od spletki i smutnje; pripadnik 
tesavufskog učenja; vidi: derviš. 

SUNIJE (SUNNIJE) :  oni koji se u tumačenju i praktici­
ranju islama, pored Kur'ana, oslanjaj u  i na sunnet Allahovog 
Poslanika; glavnina svjetske muslimanske populacije. 

SUNNET: praksa Allahovog poslanika Muhammeda, a.s. , koja 
podrazumijeva ono što je Poslanik radio, govorio ili prešutno odo­
brio; i bad et ko j ije Poslanik, a.s . ,  neizostavno činio ( sunneti-muekke­
de) ,  i onaj koji je povremeno izostavljao ( sunneti-gajrimuekke-de) . 

SURA: poglavlje Kur'ana. 

ŠABAN (ŠA'BAN) :  osmi mjesec hidžretskog kalendara. 

ŠAFIJA,  EBU-ABDULLAH MUHAMMED: istaknuti 
islamski pravnik i alim iz VIII  i IX st. na čijem je učenju 
nastala i po kome je nazvana pravna škola u islamu: šafi.jski 
mezheb. 

ŠAFIJSKI MEZHEB: pravna škola ili pravac u islamu na­
stao na pravnoj misli Ehu-Abdullaha Muhammeda Šafije. 

ŠAHID: svjedok. 

ŠEHADET: svjedočenje; vidi : kelimei-šehadet. 

ŠEHID: osoba koja je u neposrednoj borbi za islamske vrijed­
nosti i prava čovjeka, svjesno i u ime Boga, žrtvovala svoj ži­
vot; osoba koja se zbog izuzetnosti svoga djela na ovom svijetu 
pridružuje Allahovm poslanicima u Džennetu. 

ŠEJH: vjerski znalac; starac; starješina; vjerski učitelj koji 
se bavi obrazovanjem i poučavanjem propisima i tesavufskom 
učenju u tekiji ili na nekom drugom mjestu; osoba koja vodi 
zikr, prima i uvodi u tarikat, starješina jednog derviškog reda; 
vidi: pir. 

ŠEJTAN: nevidljivo duhovno biće koje pokušava navesti čo­
vjeka na grijeh i učiniti ga neposlušnim Bogu. 

ŠERIJAT: islamski zakon. 

ŠEVAL (ŠEVVAL) :  deseti mjesec hidžretskog kalendara. 

ŠilJE: sljedbenici posebnog mezheba u islamskom pravu i za­
govornici ideje da je Alija, r.a. , trebao biti prvi halifa poslije 
smrti Allahovog poslanika Muhammeda, a.s. 

ŠIRK: pokornost i obožavanje bilo koga ili bilo čega osim 
Boga; politeizam. 

ŠURA: dogovor, dogovaranje; islamska institucija donošenja 
bitnih odluka i rješavanja važnih problema. 

TABUT: ravna drvena nosiljka na kojoj se umrli musliman 
ili muslimanka nosi do mezara i, u slučaju žena, spušta u sam 
mezar. 

TARIKAT: idejno-praktična metodologija tet;avufa. 

TEDŽVID: pravila učenja Kur'ana. 

TEFSIR: tumačenje; egzegeza Kur'ana; naučna disciplina koja 
se bavi proučavanjem vrsta i metoda tumačenja Kur'ana. 

TEJEMUM: simbolično islamsko čišćenje zemljom ili pred­
metom od zemlje koje u nedostatku čiste vode zamjenjuje gu­
sul i abdest .  

TEKBIR: (Allahu ekber! - Allah je najveci! ) ;  uzvisivanje ili 
veličanje Boga; rečenica sa kojom se počinje svaki namaz i me­
đusobno odvajaju njegovi sastavni dijelovi; 

TEKIJA: mmovna institucija tarikata za njegovanje i širenje 
prosvjete, nauke i kulture protkane pobožnošću; duhovno od­
gajaliste, bogomolja, a po potrebi i konačište. 

TERAVIH-NAMAZ, TERAVIJA (AR. SALATU-T­
TERAVIH ) :  noćni namaz koji se klanja samo u noćima mje­
seca ramazana iza jacija-namaza; teravija. 

TESAVUF (TESAVVUF, SIFIZAM) :  razvijanje spozna­
je i jačanje uvjerenja da postoji Stvoritelj i da to svjedoči i 
potvrđuje sva priroda; gledanje na vjeru i život kroz ljubav 
prema Bogu. 

TESLIM: predanost Bogu; poslušnot;t šejhu u tarikatu. 

tevhid: jednoća Božija; kolokvijalno: dobrovoljni vjerski obred 
u kojem se veliča ime Božije i naglašava Njegova jcdnoća. 

TEVRAT: Božija knjiga objavljena preko Allahovog poslani­
ka Musaa, a.t;. 

KIRAET: učenje Kur'ana: melodično čitanje ili izgovaranje 
Kur'ana po posebno utvrđenim pravilima. 

UHUD: brdo nedaleko od Meke u podnožju kojeg je, u bici 
s idolopoklonicima, život izgubio amidža Muhammedov, a.s . ,  
hazreti Hamza zajedno sa još nekolicinom poznatih ashaba. 

ULEMA: vidi: alim. 

UMMET: svjetska zajednica muslimana. 

USULI-FIKH: izvori fikha; nauka koja se bavi izučavanjem 
izvora fikha i metoda kojima se iz njih izvode fikhski propisi. 

VADŽIB: islamski propis koji ima drugostepenu obaveznost 
za svakog punoljetnog muslimana i muslimanku; one islamske 
obaveze koje, iako ne spadaju u stroge obaveze (farz) , Muham­
med, a. s. , nije izostavljao. 

VAHDANIJET: Božija jednoća; vidi: tevhid. 

VAHJ : otkrovenje; Božija objava; objavljivanje Božije riječi 
poslanicima vjerovjesnicima. 

VAKAT: vrijeme; namaski vakat . 

VASIJET: oporuka. 

VAZ:  govor. 

VITR-NAMAZ: obavezan (vadžib) noćni namaz od tri reka­
ta koji se klanja poslije jacija namaza. 

ZEBUR: Božija knjiga objavljena preko Allahovog poslanika 
Davuda, a.s . , Psalmi. 

ZEKAT:  obavezno godišnje izdvajanje određenog postotka 
određenih vrsta imovine, u Kur'anom određene svrhe; četvrti 
stup islama. 

